
	Ձեր 30.05.2022թ. N ԳՍ/23.1/13648-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ կատարելու մասին» որոշման նախագծի (այսուհետ՝ Նախագիծ) վերաբերյալ, հայտնում ենք հետևյալը.
Նախագծով առաջարկվում է ԱԶԲ-ի աջակցությամբ իրականացվող Քաղաքային կայուն զարգացման ներդրումային երկրորդ ծրագրի բնականոն ընթացքն ապահովելու նպատակով, մասնավորապես Բաբաջանյան-Աշտարակ և Արգավանդ-Շիրակ ճանապարհահատվածների շինարարական աշխատանքների 2-րդ եռամսյակի ընթացքում վճարային պարտավորությունների մարման համար վերաբաշխման կարգով հատկացնել 203.6 մլն դրամ գումար, որից 137.0 մլն դրամը նախատեսվում է տրամադրել 1070 «Աջակցություն փախստականների ինտեգրմանը» ծրագրի 12003 «1988-1992 թվականներին Ադրբեջանից բռնագաղթված և Հայաստանի Հանրապետությունում ապաստանած փախստական ընտանիքների բնակարանային ապահովում» միջոցառումից, իսկ 66.6 մլն դրամը՝ 1040 «Երևանի կոշտ թափոնների կառավարման» ծրագրի 32006 «Եվրոպական միության հարևանության ներդրումային գործիքի աջակցությամբ իրականացվող «Երևանի կոշտ թափոնների կառավարման» և 32007 «Արևելյան եվրոպայի էներգախնայողության և բնապահպանական գործընկերության ֆոնդի աջակցությամբ իրականացվող «Երևանի կոշտ թափոնների կառավարման» դրամաշնորհային ծրագրերի միջոցառումների ՀՀ կառավարության համաֆինանսավորման միջոցներից։
Նշված վերաբաշխումը շրջանառելու համար հարկ է նշել, որ Հայաստանի Հանրապետության ու Վերակառուցման և զարգացման եվրոպական բանկի (ՎԶԵԲ) միջև 2015թ. դեկտեմբերի 11-ին ստորագրված «Երևանի կոշտ թափոնների ծրագիր» վարկային համաձայնագրի ավարտը սահմանվել էր 2018թ. դեկտեմբերի 11-ին և երկարաձգման արդյունքում ծրագրի ավարտը 2022թ. հունիսի 1-ն է, սակայն ծրագրի իրականացման համար կապալառուների մրցույթների գործընթացի երկարաձգման հետ կապված ծրագրի մեկնարկը դեռևս չի տրվել։ Իսկ ծրագիրը ՀՀ 2022թ. պետական բյուջեում նախատեսվել է այն ակնկալիքով, որ մրցույթի իրականացման արդյունքում կապալառուի հետ վերջապես կկնքվի պայմանագիր, որի համար կհատկացվի կանխավճար։ ՀՀ 2023թ. պետական բյուջեի և 2023-2025թթ միջնաժամկետ ծախսային ծրագրի գործընթացի ընթացքում ծրագրի գլխավոր կարգադրիչ հանդիսացող ՀՀ տարածքային կառավարման և ենթակառուցվածքների նախարարության կողմից ստացված հայտերի ուսումնասիրության արդյունքում ՀՀ 2023թ.-ի պետական բյուջեի նախագծում նախատեսվել է ներկայացված հայտի 20 տոկոսի չափով գումար (նկատի ունենալով մրցույթ հայտարարելու համար որպես պայման դոնորների կողմից ծրագիրը պետական բյուջեում արտացոլված լինելու պահանջը, կնքվելիք պայմանագրերի կանխավճարը և ծրագրի ժամկետը երկարաձգելու հնարավորությունը), իսկ 2024-2025 թթ-ի համար միջնաժամկետ ծախսային ծրագրում գումար չի նախատեսվել։
Միաժամանակ, հարկ է նշել, որ ծրագրի ավարտման վերջնաժամկետը ևս մեկ անգամ երկարաձգելու գործընթաց մեկնարկելու առնչությամբ ՀՀ ֆինանսների նախարարություն համապատասխան գրություն չի ներկայացվել։ 
Ելնելով վերոգրյալից առաջարկում ենք վերանայել նշված ծրագրի միջոցառումների գծով ՀՀ 2022թ. պետական բյուջեում նախատեսված հատկացումների նվազեցումները (տնտեսված գումարները ուղղելով ՀՀ կառավարության պահուստային ֆոնդ), ինչպես նաև քննարկել համաձայնագրերի վերջնաժամկետի երկարաձգման նպատակահարմարությունը կամ ծրագիրը չեղարկելու հնարավորությունը, միաժամանակ հիմնավորելով վերջիններիս գծով ՀՀ 2023թ պետական բյուջեի նախագծում և 2023-2025թթ ՄԺԾԾ-ում նախատեսելու հանգամանքը։

Չի ընդունվել։
«Քաղաքային կայուն զարգացման ներդրումային ծրագրով» ունենք հրատապ վճարումների անհրաժեշտություն, որի համար բյուջեով հաստատված միջոցները բավարար չեն և քաղաքապետարանի համար սկզբունքային չէ թե որ միջոցների հաշվին կապահովվեն համապատասխան միջոցները վճարային պարտավորությունները ժամանակին կատարելու համար, ուստի առաջարկվում է տվյալ նախագծով վերաբաշխումներին ընթացք տալ, իսկ «Կոշտ թափոնների կառավարման» ծրագրի շրջանակներում համաձայնագրերի վերջնաժամկետների երկարաձգման կամ ծրագիրը չեղարկելու հարցի շուրջ կազմակրպել առանձին ընդհանուր քննարկում։
Նշենք նաև, որ «Քաղաքային կայուն զարգացման ներդրումային ծրագրով» 2022 թվականի համար բյուջետային հայտով նախատեսվել են բավարար միջոցներ, սակայն ՀՀ ֆինանսների նախարարության կողմից դրանք կրճատվել են, որի արդյունքում էլ մենք հիմա ունենք անբավարար միջոցների խնդիր։



